
Frumvarp til laga
um

heimild fyrir ráðherra íslands til þess að gera samning um einkarjettar 

sölu á steinolíu um tiltekið árabil.

(Lagt fyrir Alþingi 1912.)

1. gr.
Ráðherra íslands veitist heimild til þess að gera samning við eitlhvert 

öílugt og áreiðanlegt steinolíufirma um einkarjett til verslunar hjer á landi með 
steinolíu og aðra vökva, er af steinolíu eru unnir og hafðir til ljóss eða hreyfiafls 
í vjelum. Frá þeim tíma, er tiltekið veröur í slikum samningi, og meðan samn- 
ingurinn er í gildi, er öllum öðrum en leyfishafa bannað að flytja til íslands 
nefndar vörur, eða selja þær, afhenda eða á nokkurn hátt útbýta þeiin í 
landhelgi við ísland, nema eftir því sem lög þessi mæla fyrir. Einkaleyfistímann 
má ákveða alt að 20 árum, (sbr. þó 10. gr.). Einkarjettarsamningurinn skal vera 
bundinn þeim skilyrðum og skilmálum, sem settir eru i eftirfarandi greinum:

2. gr.
Meðan einkaleyfið stendur, skal leyfishafi vera skyldur til að hafa jafnan 

nægar birgðir af steinolíu hjer á landi, eða svo miklar, sem reynsla undanfarandi 
ára, i sambandi við fyrirsjáanlega aukna notkun á vörunni til nýrra eða aukinna 
atvinnufyrirtækja, sýnir að þörf er á. Hann skal annast um, að steinolia fáist 
jafnan til kaups, bæði i heilum fötum og i smásölu, i öllum kaupstöðum lands- 
ins og löggiltnm verslunarstöðum, þar sem föst verslun er rekin. Sjerstaklega 
skal hann hafa hugfast, að birgja svo upp á haustin með steinolíu, að nægi frain 
eftir næsta sumri, þær hafnir, sem hættast er við, að sigling geti tepst til af is 
Á löglegum sölustöðum, þar sem leyfishafi sjer ekki um útsölu á steinolíu, er öll- 
um heimilt að selja út þá steinoliu, sem þeir hafa keypt af leyfishafa.

3. gr.
Leyfishafa skal skylt að hafa jafnan til i verslun sinni:

a, góða tegund mótor-steinolíu
b, góða tegund lýsingarsteinolíu.



Nánari ákvæði um nöfn og gæði tegunda þessara skulu sett i samningn-; 
um, og skal það áskilið, að svo framarlega sem óskað er annara tegunda en. 
þeirra, sem samningurinn nefnir, þá skuli leyfishafa skylt að útvega þær tegund-> 
ir, gegn hæfilegri borgunartrygging.

4. gr.
Hámark verðs á steinolíu hjer á landi skal vera fastákveðið þannig:
Þegar kauphallarverð í Hamborg á þeirri tegund góðrar mótorsteinoliu, er. 

samningurinn greinir, er ekki hærra en það var 2. dag janúarmánaðar 1912, þá 
skal hámarkið á verði þeirrar vöru hjer á landi vera:

1, ef selt er í heilum íötum, er taka 40—43 Gallónur (180—195 lítra), 12 aur- 
ar fyrir lilrann.

2, ef selt er í smærri skömtum, alt niður að 3lt lítra, 15 aurar fyrir lítrann.
Utan kaupstaðanna gildir þó 12 aura hámarkið því að eins, að kaupandi; 

hafi pantað olíuna i heilum fötum frá skrifstofu íjelagsins svo tímanlega, að pönt- 
unin sje komin, áður en olíubirgðir eru sendar til þeirrar hafnar. ;

Nú hækkar eða lækkar kauphallarverðið í Hamborg svo, að muni 1 krónu' 
eða meira á 150 kílogrömmum olíu frá þvi sem verðið var framangreindan dag, ogi 
breytingin stendur 30 daga eða lengur, og hækkar þá eða lækkar hámark útsölu-i 
verðs hjer um '*/a eyri á litra fyrir hvert krónuvirði, er verðbreytingin á kaup-i 
höllinni nemur. Einu sinni í inánuði skal sýna stjórnarráðinu skilríki fyrir kaup-i 
hallarverðinu, sem við er miðað.

Hámark verðs á öðrum steinolíutegunduin miðast við verð olíutegundai 
þeiira, sem þannig eru lögð til grundvallar, á þann hátt, að sje tegundin verðsett 
í kauphallarskránum, þá legst verðmunurinn við, ef verðið þar er hærra, en 
dregst frá, ef verðið er þar lægra heldur en á grundvallartegundinni. Sje oliu-i 
tegund sú, sem um er beðið, ekki tilgreind í kauphallarskránni, legst við grund-í 
vallarverðið sú upphæð, er leyfishafi verður að greiða fyrir vöruna umfram verð! 
almennar mótorolíu. í

í kaupstöðum landsins og þeim verslunarstöðum, þar sem skip geta lagst| 
að bryggju, gildir verðið, er um heilar tunnur er að ræða, um vöruna flutta i landj 
en ella við skipshlið; sje um smærri sölu að ræða miðast verðið við afhendingu frá! 
sölustað í landi. Þegar heilar tunnur eru seldar, er leyfishafi skyldur að lána 
fötin gegn hæfilegri tryggingu. En sjeu fötin seld með, skal hann skyldur til að 
taka þau aftur fyrir sama verð, sem hann hefir á þau sett, komi þau óskemd; 
aftur og innan þess frests, er honum og kaupanda hefir komið saman um.

5- gn
Frá þeim tima er samningur kemst á, greiðir leyfishafi til landssjóðs 2 

aura af hverjum litra af steinolíu, sem hann selur eða afhendir hjer á landi og! 
á sjó innan landhelgistakmarka. Leyfishafi skal vera laus við alla skatta og gjöld\ 
til landssjóðs og sveitar- og bæjarsjóða af steinoliuverslun sinni, svo lengi semj 
einkaleyfið stendur, en auðvitað á þetta ekki við starfsmenn hans hjer í landij 
Gjaldið greiðist i landssjóð við lok hvers ársfjórðungs, samkvæmt höfuðbókumí 
leyfishafa, sem færðar eru á aðalskrifstofu hans í Reykjavik. Gjaldið fyrir hvert 
ár skal að fullu greitt innan þriggja mánaða eftir árslok, og um leið skal leyfis- 
hafi senda stjórnarráðinu fullkomna skilagrein fyrir steinolíusölunni hið umliðna ; 
ár. Meðal fylgiskjala við skilagreinina skulu vera fullnægjandi sönnunargögn;



fyrir þeim verðbreytingum, sem kunna að hafa átt sjer stað þá um árið. Reikn- 
ingarnir skulu endurskoðaðir og úrskurðaðir á sama hátt, sem aðrir reikningar 
fyrir landssjóðslekjum. Stjórnarráðinu skal heimilt, hvenær sem það vill, að 
láta einhvern starfsmanna sinna skoða reikningsbækur leyfishafa, þær er að stein- 
oliunni lúta.

ð- gr.
Brot gegn einkarjetti leyíishafa samkvæmt lögum þessum, varðar sektum 

frá 1000—5000 kr. Steinolía, sem flutt er af öðrum inn í Jandið, seld eða afhent 
á sjó innan landhelgismarka skal gerð upptæk og seld við opinbert uppboð. 
Helmingur af tilfallandi sektum og helmingur af hreinu andvirði upptækrar og 
seldrar vöru rennur til ieyfishafa, en hinn helmingurinn rennur í landssjóð, Af 
allri steinolíu, sem þannig er seld við uppboð, eða seld við stranduppboð, skal 
greiða í landssjóð hið ákveðna gjald, 2 aura af hverjum litra, áður en 
kostnaður er dreginn frá. Stjórnarráðið skal leggja fyrir alla lögreglustjóra lands- 
ins að gæta þess af fremsta megni, að viðlagðri venjulegri embættisábyrgð, að 
einkarjettur leyfishafa sje ekki á nokkurn hátt brotinn.

Mál, sem rísa út af brotum gegn einkaleyfinu, skulu rekin sem lögreglumál.

7. gr.
Hvergi má skylda leyfishafa til þess að greiða hærri hafnargjöld eða 

bryggjugjöld en tíðkanlegt er, hvort heldur höfnin eða bryggjan er eign almennings- 
stofnana eða einstakra manna eign. Ef leyfishafi þarfnast lóðar undir birgðir sínar 
eða byggingar starfrækslunnar vegna, skal borgun fyrir lóðina ákveðin af óvilhöll- 
um, dómkvöddum mönnum, ef eigi næst samkomulag við eiganda. Enga nýja eða 
óvenjulega skatta eða gjöld má leggja á leyfishafa, er geri landflutning vörunnar 
eða afhendingu dýrari, meðan einkaleyfið stendur, hvorki með almennum lögum, 
sveita- eða bæjarreglugerðum eða samþyktum; ekki má heldur veita neinum öðrum, 
hvorki einstökum mönnum nje verslunarfjelögum, innlendum nje útlendum, nein- 
ar ivilnanir, sem stríða á móti orðum eða anda þessara laga.

Ef samt sem áður einhver ný gjöld skyldu verða á lögð á einhverjum 
stað, meðan einkaleyfið stendur, sem auka útgjöld leyfishafa tram yfir það, sem 
honum samkvæmt lögum þessum ber að greiða, þá má leyfishafi á þeim stöðum 
hækka hið ákveðna útsöluverð að sama skapi, sem aukagjaldinu nemur.

8. gr.
Steinolíubirgðir þær, sem eru til hjer á landi eða inni á landhelgissvæð- 

inu við byrjun einkaleyfislímans, er eigendum frjálst að nota afgjaldslaust til 
eigin þarfa og atvinnureksturs hjer á landi og á hjer skráseltum skipum. En ekki 
mega þeir selja eða afhenda neilt af þeim til annara, nema þeir hafi áður boðið 
þær leyfishafa, og hann neitað að kaupa fyrir tilboðið verð. Nú ganga þau kaup 
ekki saman, en eigandi vill selja vöru sina, og skal hann þá skýra hlutaðeigandi 
lögreglustjóra frá birgðunum, en hann lætur rannsaka þær og skrifa upp. Ef leyf- 
ishafi kaupir slíkar vöruleifar, greiðir hann sama gjald af þeim sem áður er sagt, 
og á sama hátt. Ella greiði eigandi birgðanna gjaldið áður hann byrjar á söl- 
unni. Lögreglustjóri tekur við gjaldinu og gerir grein fyrir því sem öðru aðflutn- 
ingsgjaldi og gegn þeirri þóknun, sem þvi fylgir eftir tolllögunum frá 1911.



9. gr.
Leyfishafi skal hafa varnarþing sitt í Reykjavik í öllum málum, er snerta 

einkaleyfið. Ef til málssóknar kemur gegn honum, skal málið sótt fyrir gestaijetti 
eftir stefnu birtri á skrifstofu leyfishafa í Reykjavik með sama fresti og til inn- 
anbæjarmanns.

10. gr.
Eftir 1. júni 1918 geta báðir aðilar, bæði stjórnarráðið og leyfishafi, með 

eins árs fyrirvara fyrir reglulegt alþingi, sagt einkaleyfissamningnum upp frá lok- 
um þess árs að telja, sem alþingi er háð. Ef landsstjórnin samkvæmt þessu segiri 
samningnum upp, áður leyfistíminn er á enda, er landið skyk til, ef þess er kraf- 
ist, að kaupa af leyfishafa öll þau mannvirki, er hann hefur gera látið starf-i 
rækslunnar vegna, svo sem hús, lóðir, olíugeyma (tanks) og skip, sem notuð eruí 
til milliferða innanlands. Hið sama skal einnig gilda, þá er leyfistíminn er útrunn- { 
inn, hafi einkaleyfið þá eigi verið upphafið eða endurnýjað.

Segi leyfishafi samningnum upp, áður einkaleyfistíminn er útrunninn, hefir j 
landssjóður enga skyldu til að kaupa nein mannvirki af honum.

Afhendingarverð verslunartækjanna skal ákveðið af 3 dómkvöddum mönn- ■ 
urn. Mat þeirra geta báðir aðilar lagt undir úrskurð gerðardóms þess, sein um 
ræðir i 12. gr.

11. gr.
Til tryggingar því, að einkaleytishafi haldi skuldbindingar sínar, skaf 

hann leggja til geymslu i banka i Reykjavik eða setja fullnægjandi bankatrygg- i 
ing fyrir 25000 króna upphæð. Af fjárhæð þessari iná stjórnarráðið taka fje 
það, er leyfishafa með dómi eða gerð er gert að greiða. Nú hættir leyfishafi að ■ 
birgja landið með olíu, eða rýfur samning þennan í verulegum atriðum, og hefir 
hann þá fyrirgert rjetti sínum og tryggingaríjenu.

12. gr.
Leyfishafi má eigi afhenda einkaleyfi sitt til annara.
Nú kemur ágreiningur upp milli landsstjórnarinnar og leyfishafa um; 

einkaleyfið eða um skilning og framkvæmd á því, eða ef ágreiningur verður um 
úrskurði stjórnarinnar á reikning leyfishafa og skýrslu hans um verðbreytingar, 
og skal þá sá ágreiningur lagður i gerðardóm.

Gerðardómur skal skipaður 5 mönnum. Af þeim nefnir hvor aðili einn, 
en hina 3 tilnefnir hinn íslenski landsyfirdómur. Gerðardómur skal háður i 
Reykjavik; afl atkvæða ræður úrslitum. Gerðardómurinn ákveður sjálfur fundar- 
sköp sín. I gerðardóminum skal ákveða upphæð málskostnaðar, þar á meðal 
laun dómenda, svo og hvernig málskostnaður skal koma niður á aðilana.

13. gr.
Lög þessi öðlast gildi þegar i stað.

Athugasemdir við lagafrumvarp þetta.

Um afstöðu stjórnarinnar til þessa frumvarps vísast til athugasemdanna 
við frv. til laga um einkarjett og einkaleyfi til kolasölu á íslandi.


